
KEMENTERIAN BELIA DAN SUKAN

SIARAN MEDIA

MAJLIS PERUNDINGAN BELIA NEGARA MEDAN TERBAIK
MEMPERKASAKAN PEMBANGUNAN BELIA MALAYSIA

1. Majlis Perundingan Belia Negara (MPBN) merupakan sesi libat urus
dan persidangan intelektual dalam kalangan pemimpin pertubuhan
belia negeri dan kebangsaan bersama wakil-wakil kementerian dan
agensi serta bertindak selaku badan perunding dan penasihat berhubung
Isu-isu pembangunan belia seperti yang telah diperuntukkan di dalam
Akta Pertubuhan Belia dan Pembangunan Belia 2007 (Akta 668).

2. Perbincangan secara konstruktif dan inklusif menerusi MPBN adalah
salah satu usaha Kementerian Belia dan Sukan (KBS) dalam
memperkasakan pembangunan belia Malaysia termasuklah
menjalinkan kerjasama strategik bersama pemegang taruh
terutamanya dalam kalangan golongan belia.

3. MPBN yang dipengerusikan oleh Menteri Belia dan Sukan, YB Hannah
Yeoh merupakan program anjuran KBS menerusi Jabatan Belia dan
Sukan Negara (JBSN) dengan kerjasama Majlis Belia Malaysia
(MBM).

4. Keanggotaan MPBN terdiri daripada Ketua Setiausaha KBS, Ketua
Pengarah JBSN, 13 orang Exco Belia dan Sukan Negeri, seorang wakil
Wilayah Persekutuan, 25 orang Pegawai KBS, 73 orang wakil Majlis Belia
Malaysia serta 20 orang ahli lantikan YB Menteri Belia dan Sukan.

Untuk maklumat lanjut berkaitan siaran media ini, sila hubungi Unit Komunikasi Korporat KBS di talian
03-8871 3100 atau Encik Fadzil Hadri bin Mohd Nawawi (JBSN) di talian 019-998 8991 atau e-mel
fadzilhadri@kbs.gov.my

5. Antara usul yang dibahaskan bagi MPBN Sidang Il, Penggal 33, Sesi
2021 - 2022 adalah seperti berikut:

BIL USUL BUTIRAN

1. Sosial Mengusulkan agar kerajaan melaksanakan
pendekatan inklusif ke arah meningkatkan
kesejahteraan sosial rakyat yang menekankan
kemuliaan insaniah.

2. Ekonomi Mengusulkan agar kerajaan memperkukuh dasar
pembangunan ekonomi negara adalah selari
dengan kerangka Environmental Social and
Governance (ESG).

3. | Kepimpinan | Mengusulkan agar kerajaan mempertimbangkan
penambahbaikan dasar dan undang-undang serta
pelaksanaan inisiatif ke arah melahirkan
kepimpinan yang berkualiti.

4. Teknologi Mengusulkan agar kerajaan  memastikan
pembangunan teknologi digital adalah lebih
meluas dan selamat.

*Butiran terperinci seperti di LAMPIRAN A

6. Berlangsung di Pusat Belia Antarabangsa (IYC) Kuala Lumpur, MPBN
turut dihadiri oleh Timbalan Menteri Belia dan Sukan, YB Adam Adli
Abd Halim dan Ketua Pengarah JBSN, Tuan Mohd Azhari Mohammad
serta Presiden Majlis Belia Malaysia, saudara Mohd lzzat Afifi Abd
Hamid.

UNIT KOMUNIKASI KORPORAT
KEMENTERIAN BELIA DAN SUKAN

LAMPIRAN A

